
 

 

 

 

 

 

 

 

 

Nuuk, 08. november 2010 

 

 

 

Inatsisartut suleriaasianni § 36 imm. 1  naapertorlugu Naalakkersuisunut apeqqut imaat-
toq matumuuna saqqummiuppara: 

 

1. Naalakkersuisut ilisimavaat aalisakkanik qalerualinnillu nunatta imartaani 

pisarineqartunit tunisassiat MSC-mik meqqeqalernerisigut nunatta avataanut 

tunisinermi akigititat MSC-mik meqqilerneqanngitsunit qanoq akigissaarneru-

tigilersinnaanerat? 

 

2. Qanoq iliornikkut MSC-mik meqqiliisalernissap pingitsoornani atorneqarler-

nissaa Naalakkersuisunit anguniarneqarpa, qaqugulu tamassumap atuutsinne-

qalernissaa ilimagineqarsinnaava? 

(Inatsisartunut ilaasortaq Isak Hammond, Inuit Ataqatigiit) 

 

Tungavilersuut 
Aalisarnermut, Piniarnermut Nunalerinermullu Naalakkersuisup ataasiaannarnani saq-

qummiuttarpaa Nunatta imartaani aalisakkanit tunisassiat avammut niuerutiginiaraanni 

manna piffissanngortoq MSC-mik meqqiliisalernissaq. 

 

Tunngavilersuugisat tassaanerusarput piujuaannartitsinissaq siunertaralugu aalisagattar-

siisarneq pisisartunit annertunerujartuinnartumik isiginiarneqalersimanera. Tamanna 

paasilluaraluarlugu, aalisakkanik tunisassiat tunineqarnerminni akigissaarnerulersarner-

sut paaserusukkakku apeqquteqaatigaara, ilaatigut MSC-mik meqqiliisarnerup pitsaa-

qutigisinnaasai Nunatsinni aalisartunit tunisassiortunillu soqutigineqarnerulernissaanut 

paasineqarnerulernissanullu tapertaasinnaanera. 

  


